
ᐅᓂᒃᑳᕈᑏᑦ ᐅᑯᓄᖓ 
 

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

  
ᐃᒪᐃᑦᑐᒧᑦ 

 

ᑐᓴᕋᑦᓴᑦ:   X   ᐃᓱᒪᓕᐅᕈᑎᑦᓴᑦ: 

 

ᐱᔾᔪᑕᐅᔪᖅ:  ᓇᐃᓈᕈᑏᑦ ᐅᑯᓄᖓ ᕿᑭᖅᑖᓗᒃᒥ ᑐᒃᑐᓂᒃ ᐃᓕᓐᓂᐊᕐᓯᓐᓈᕈᑎᖃᕐᓂᖅ, ᐃᖃᓗᐃᑦ, ᓄᓇᕗᑦ 

ᔪᓚᐃ 23 ᐊᒻᒪᓗ 24, 2013. 

 

ᖃᓄᐃᓯᒪᓂᖓ:  ᐅᑭᐊᑦᓵᖓᓂ 2011, ᒐᕙᒪᓐᑯᑦ ᓄᓇᕗᑦᒥ ᐱᓕᕆᒡᕕᐊᑦ ᐊᕙᑎᓕᕆᔩᑦ ᑲᒪᓚᐅᕐᑐᑦ 

ᑐᓴᕐᕕᖃᕋᓱᐊᕐᓂᕐᓂᒃ ᓄᓇᓕᓐᓂ ᐊᖑᓇᓱᒃᐸᑦᑐᓂᒃ ᕿᑭᖅᑖᓗᒃᒥ ᑐᒃᑐᓂᒃ ᐅᖃᓕᒪᐅᓯᖃᕐᑐᑎᒃ ᐃᓱᒪᒋᔭᒥᒃ 

ᖃᖓᑕᔫᒃᑯᑦ ᓈᓴᐃᓂᕐᒥᒃ ᐊᒻᒪᓗ ᐱᒐᓱᐊᕐᑐᑎᒃ ᑭᐅᔾᔪᑎᓂᒃ ᖃᓄᐃᓕᕐᓂᖏᓐᓂᒃ ᑐᒃᑐᐃᑦ.  ᐃᓘᓐᓇᑎᒃ 

ᓄᓇᓖᑦ ᐊᖏᖃᑎᒌᓚᐅᕐᑐᑦ ᕿᑭᖅᑖᓗᒃᒥ ᑐᒃᑐᐃᑦ ᐃᓄᐃᓴᓪᓕᓯᒪᒋᐊᖏᑕ.  ᐅᐱᕐᖔᖓᓂ 2012, ᒐᕙᒪᓐᑯᑦ 

ᓄᓇᕗᑦᒥ ᐱᓕᕆᒡᕕᖓᑦ ᐊᕙᑎᓕᕆᔩᑦ ᑲᒪᓚᐅᕐᑐᑦ ᖃᖓᑕᔫᒃᑯᑦ ᓈᓴᐃᓂᕐᒥᒃ ᓂᒋᐊᓂ ᕿᑭᖅᑖᓘᑉ 

ᒥᒃᓴᐅᓴᒃᑐᒋᑦ ᑐᒃᑐᐃᑦ ᖃᑦᓯᐅᒻᒪᖔᑕ.  ᑕᒪᓐᓇ ᓯᕗᓪᓕᕐᐹᖑᓚᐅᕐᑐᖅ ᐱᔭᕇᕐᑕᐅᓪᓗᓂ ᓈᓴᐃᓂᖅ ᓂᒋᐊᓂ 

ᕿᑭᖅᑖᓘᑉ.  ᖃᐅᔨᔭᑦ ᑕᒡᕙᙵᑦ ᓈᓴᐃᓂᕐᒥᒃ ᐊᓚᒃᑲᐃᓚᐅᕐᑐᑦ ᐃᓄᐃᓴᓪᓕᓯᒪᔪᒻᒪᕆᐅᒋᐊᖏᑕ ᑐᒃᑐᐃᑦ 

ᐊᒻᒪᓗ ᒥᒃᓴᐅᓴᒃᑕᐅᓪᓗᑎᒃ ᐃᒪᐃᓪᓗᐊᒐᓚᒋᐊᖏᑕ 2100 ᑐᒃᑐᐃᑦ.  ᐱᔾᔪᑕᐅᓪᓗᓂ ᐱᒻᒪᕆᐅᓂᖓ 

ᐃᓱᒫᓗᒋᔭᐅᓂᖏᑕ ᓄᓇᓕᓐᓄᑦ ᐊᒻᒪᓗ ᐊᐅᓚᑦᓯᖃᑕᐅᔪᓄᑦ, ᐃᓱᒪᓕᐅᓚᐅᕐᐳᑦ ᐊᑐᕈᒪᓪᓗᑎᒃ ᒪᒡᕉᓐᓂᒃ 

ᐅᓪᓘᓐᓂᒃ ᐃᓕᓐᓂᐊᕐᓯᓐᓈᕐᓂᕐᒥᒃ ᑲᑎᑎᓪᓗᒋᑦ ᐅᐸᑦᑐᑦ ᒪᑯᓇᙵᑦ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ 

ᑎᒥᖏᑦ ᐊᒻᒪᓗ ᐃᓐᓇᑐᖃᐃᑦ ᐊᑦᑐᕐᑕᐅᔪᓂᒃ ᓄᓇᓕᓐᓂᒃ ᐅᖃᓕᒪᐅᓯᖃᕐᓗᑎᒃ ᐱᑕᖃᑐᐃᓐᓇᕆᐊᓕᓐᓂᒃ 

ᐊᐅᓚᑦᓯᓂᕐᒧᑦ ᐊᐅᓚᓂᐅᔪᓂᒃ. 

 

ᖃᓄᐃᓕᕐᓂᖓ:  ᐱᑕᖃᓚᐅᕐᑐᖅ ᑎᓴᒪᓂᒃ ᑐᕌᒐᐅᔪᓂᒃ ᐃᓕᓐᓂᐊᕐᓯᓐᓈᕐᓂᕐᒥ:  1) ᑐᓴᕐᓗᒋᑦ ᐊᒻᒪᓗ 

ᐊᒥᖅᑳᕈᑎᒋᓗᒋᑦ ᖃᐅᔨᒪᓂᐅᔪᑦ 2) ᐊᖏᓪᓕᕙᓪᓕᕐᓗᒋᑦ ᑐᑭᓯᒪᓂᐅᔪᑦ ᐊᒻᒪᓗ ᐃᑲᔪᕐᑎᒌᒍᑏᑦ 3) ᑲᒪᒋᓗᒋᑦ 

ᐊᑐᓗᐊᕐᑐᑦ ᐸᐸᑦᓯᔨᐅᓂᕐᒧᑦ ᐊᒻᒪᓗ ᑐᒃᑐᓂᒃ ᐊᐅᓚᑦᓯᓂᕐᒧᑦ ᐊᐱᖅᑯᑕᐅᔪᑦ ᕿᑭᖅᑖᓗᒃᒥ ᐊᒻᒪᓗ 4) 

ᓇᓗᓇᐃᕐᓗᒋᑦ ᐱᓗᐊᑦᑕᐃᓕᓂᕐᒧᑦ ᑲᒪᒍᓯᐅᔪᑦ ᐱᔭᐅᓂᐊᕐᑐᑦ ᐃᒻᒥᓂᕐᓱᕐᑐᓄᑦ, ᓄᓇᓕᓐᓄᑦ ᐊᒻᒪᓗ 

ᐊᐅᓚᑦᓯᓂᕐᒧᑦ ᓴᙱᓂᖃᕐᑐᓄᑦ.  ᑖᒃᑯᐊ ᑐᕌᒐᐅᔪᑦ ᑲᑎᒍᑕᐅᓚᐅᕐᑐᑦ ᐊᔾᔨᒌᙱᑦᑐᓄᑦ ᐅᓂᒃᑳᓄᑦ ᓄᓇᓕᓐᓂᒃ 

ᐊᒻᒪᓗ ᐊᐅᓚᑦᓯᖃᑕᐅᔪᓂᒃ; ᐊᑕᐅᓯᕐᓂᒃ ᐅᖃᓕᒪᐅᓯᖃᕐᑐᑎᒃ ᐃᓄᐃᓴᒃᑑᑕᐅᓂᕐᓴᐃᑦ ᑲᑎᙵᔪᑦ; ᐊᒻᒪᓗ 

ᐊᒥᖅᑳᕈᑎᖃᕐᑐᑎᒃ ᖃᐅᔨᒪᓂᕐᒥᓂᒃ ᒪᑐᐃᖓᔪᒥᒃ ᐅᖃᓕᒪᐅᓯᖃᓕᕐᒪᑕ ᑲᑎᑦᑐᑎᒃ ᐊᑕᖏᕐᑐᑎᒃ. 

 

ᐃᓕᓐᓂᐊᕐᓯᓐᓈᕐᓂᖅ ᐱᐅᔫᓚᐅᕐᑐᖅ ᐊᒻᒪᓗ ᐱᖃᑕᐅᔪᑦ ᐊᖏᖃᑎᒌᑦᑐᑎᒃ ᐱᒻᒪᕆᐅᒋᐊᖓ 

ᐱᓕᕆᖃᑎᒌᓐᓂᖅ ᐊᐅᓚᑕᐅᓗᑎᒃ ᑐᒃᑐᐃᑦ ᑭᖑᕚᑦᓴᕗᑦ ᐃᓱᒪᒋᓗᒋᑦ. 

 

ᖃᓄᐃᓕᐅᕐᓂᐅᓂᐊᓕᕐᑐᑦ ᓇᓗᓇᐃᕐᑕᐅᓚᐅᕐᑐᑦ ᐃᓕᓐᓂᐊᕐᓯᓐᓈᕐᓂᕐᒥ.  ᐅᑯᐊᖑᔪᑦ: 

 

1. ᒐᕙᒪᓐᑯᑦ ᓄᓇᕗᑦᒥ ᐱᓕᕆᒡᕕᖓᑦ ᐊᕙᑎᓕᕆᔩᑦ ᐊᓚᒃᑲᐃᓂᐊᕐᑐᑦ ᓇᐃᓈᕈᑎᓂᒃ ᐅᓂᒃᑳᓂᒃ 

ᐃᓕᓐᓂᐊᕐᓯᓐᓈᕐᓂᕐᒥ ᑎᑭᑎᓪᓗᒍ ᓰᑎᒻᐱᕆ 2013; 

2. ᐱᖃᑕᐅᔪᑦ ᐅᐸᑦᑐᑦ ᑲᒪᓂᐊᕐᓂᕋᓚᐅᕐᑐᑦ ᐅᑎᐅᔾᔨᓗᑎᒃ ᓄᓇᒥᓐᓄᑦ ᐊᒻᒪᓗ ᐅᖃᓕᒪᐅᓯᕆᓗᒋᑦ 

ᐃᓕᑕᓂ ᐃᓕᓐᓂᐊᕐᓯᓐᓈᕐᓂᕐᒥ; 

3. ᐊᐅᓚᑦᓯᓂᕐᒧᑦ ᐸᕐᓇᒍᑏᑦ ᐋᕿᓱᕐᓯᒪᓂᖏᑦ ᐋᕿᓱᕐᑕᐅᒪᓕᕐᑐᑦ ᐊᒻᒪᓗ ᓄᓇᓖᑦ ᐊᑐᓛᕐᑐᑦ ᑖᒃᑯᓂᖓ 

ᐱᒋᐊᕐᓗᒍ ᐊᐅᓚᑦᓯᓂᕐᒧᑦ ᐸᕐᓇᓐᓂᖅ ᐅᑭᐊᑦᓵᖅ ᐊᒻᒪᓗ ᐅᑭᐅᖅ; 

4. ᒐᕙᒪᓐᑯᑦ ᓄᓇᕗᑦᒥ ᐱᓕᕆᒡᕕᖓᑦ ᐊᕙᑎᓕᕆᔩᑦ ᐸᕐᓇᑦᑐᑦ ᐱᒋᐊᕐᓂᕐᒥᒃ ᑐᓴᕐᕕᖃᕋᓱᐊᕐᓃᑦ ᐅᑭᐊᖅ 

2013 ᐃᑲᔪᕋᓱᐊᕐᓗᒋᑦ ᓄᓇᓖᑦ ᐊᐅᓚᑦᓯᓂᕐᒧᑦ ᐸᕐᓇᒍᑎᓂᒃ ᐱᕙᓪᓕᐊᑎᓪᓗᒋᑦ. 

 

ᑎᑎᕋᕐᑕᖏᑦ ᐆᒪ:  ᓯᐊᕋ ᓯᐱᓐᓱᕐ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ 



 

ᑐᓴᕐᕕᐅᒐᓱᐊᕐᑐᑦ:  ᐲᑕ ᑭᑦ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ 

 

ᐅᓪᓗᖓ:  ᔪᓚᐃ 25, 2013 

 


